Nafarroako Parlamentuko Mahaiak, 2013ko ekainaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Roberto Jiménez Alli jaunak aurkezturiko mozioa, zeinaren bidez Nafarroako Gobernua premiatzen baita beharrezkoak diren tresnak taxutu ditzan Nafarroako aldirietako tren lineak ixtea saihesteko.

2. Nafarroako Parlamentuko Aldizkari Ofizialean argitara dadin agintzea.

3. Mozioa Sustapen Batzordean izapidetzea eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.

Iruñean, 2013ko ekainaren 17an

Lehendakaria: Alberto Catalán Higueras

MOZIOAREN TESTUA

Socialistas de Navarra parlamentu-taldeko foru parlamentari Roberto Jiménez AIIik, Legebiltzarreko Erregelamenduan ezarritakoaren babesean, ondoko mozioa aurkeztu du, kasuko batzordean eztabaidatu eta bozkatzeko.

Jakin dugunez, Renfek erabaki du 2013ko ekainaren 23tik aurrera kentzea, aldez aurreko abisurik gabe, Gasteiz eta Iruña arteko eskualdeko tren zerbitzua, "Regional Exprés" izenekoa, zeina herritar askok erabiltzen baitute egunero Dulantzi, Agurain, Araia, Altsasu, Etxarri-Aranatz eta Uharte-Arakil bezalako herrietara joateko.

Renfek mantenduko du Alvia trenek Iruña eta Gasteiz artean egiten duten zerbitzua soilik –egunean bi bidaia norabide bakoitzean–, baina tren horiek ez dira gelditzen tarteko herrietan. Herri horiek guztiak kaltetuko ditu "Regional Exprés" tren zerbitzua kentzeak.

Gainera, bidaia hori autobusez egitea askoz ere garestiagoa da (5,90 euro trenez eta 8,50 euro autobusez), eta horrek areagotu egiten du tren horien erabiltzaileei eginen zaien kaltea.

Hori dela-eta, parlamentu-talde honek ondoko erabaki proposamena aurkeztu du: 

Nafarroako Parlamentuak Nafarroako Gobernua premiatzen du beharrezkoak diren tresnak taxutu ditzan Nafarroako aldirietako tren lineak ixtea saihesteko; zehazki, Iruña eta Gasteiz lotzen dituen eskualdeko tren zerbitzua, tarteko zenbait herritan geldialdia egiten duena.

Iruñean, 2013ko ekainaren 13an

Eleduna: Roberto Jiménez Alli

